
ᐱᓕᕆᓂᐅᑉ ᐊᑎᖓ: ᓈᓚᐅᑎᓄᑦ ᐋᖅᑭᒃᓯᒪᔪᑦ ᓇᐸᔪᐃᑦ 
 
ᐱᓕᕆᓂᕐᒧᑦ ᐊᖓᔪᖅᑳᖅ (ᖄᑦ): 
ᑕᕗᐊ ᒥᕼᐊᓗᕕᒃ, ᐱᓕᕆᓂᕐᒧᑦ ᐊᐅᓚᑦᑎᔨ, 613-769-7865, davor.mihajlovic@forces.gc.ca  
ᓴᐳᑎᓂᕐᓄᑦ ᖃᐅᔨᓴᕐᓃᑦ ᓴᓇᓃᓪᓗ ᑲᓇᑕᒥ, ᐊᑐᕙᒥ ᖃᐅᔨᓴᕐᕕᒃ  
3701 ᑲᕐᓕᖕ ᐊᖅᑯᑎ, ᐊᑐᕙ, ᐊᓐᑎᐊᕆᐅ, K1A 0Z4, ᑲᓇᑕ 
 
ᐱᓕᕆᓂᕐᒧᑦ ᐱᓕᕆᖃᑎᒌᑦ (ᑐᕌᕈᑎᐊ ᐊᔾᔨᐊ ᑕᑉᐱᒃᓱᑐᓇᖅᑐᑦ): 
ᓴᒻ ᑎᒥᑎᓐᑯ, ᐱᓕᕆᓂᕐᒧᑦ ᑭᓱᓕᐅᖅᑎ  
ᐊᓚᐃᓐ ᔪᐅᐊᓪ, ᐱᓕᕆᓂᕐᒧᑦ ᑭᓱᓕᐅᖅᑎ 
ᐃᐊᓐ ᕋᐃ, ᐱᓕᕆᓂᕐᒧᑦ ᑭᓱᓕᕆᔨ  
 
ᐋᖅᑭᒃᓯᒪᓂᖓ:ᒧᕇᖃᓃᑎᓪᓗᒋᑦ 
2024ᒥ, ᐱᓕᕆᖃᑎᒌᑦ ᒪᕐᕈᐃᖅᓱᖅᖢᑎᒃ ᔪᕇᑲᒧᐊᓚᐅᖅᑐᑦ. ᐃᓚᐅᖃᑎᒋᓪᓗᒋᑦ ᐱᓕᕆᖃᑎᓂ ᐊᓯᒥᑦ ᑎᒥᒥᑦ, 
ᐱᓕᕆᖃᑎᒌᑦ ᔪᕇᑲᒧᐊᓚᐅᖅᑐᑦ ᐋᒡᒌᓯᒥ ᑎᓴᒪᓄᑦ ᐱᓇᓱᐊᕈᓯᓄᑦ, ᓱᓕᓗ ᓯᑎᐱᕆᒥ ᑎᓴᒪᓄᑦ ᐱᓇᓱᐊᕈᓯᓄᑦ. 
ᐱᓕᕆᖃᑎᒌᑦ ᑐᔪᕐᒥᓚᐅᖅᑐᑦ ᔪᕇᑲᐅᑉ ᓯᓚᓐᓂᐊᕐᕕᖓᓂ, ᑕᐃᒪᓐᓇᑦᑕᐅᖅ ᕿᒪᒃᑕᑦᑎᓐᓂ ᐊᕐᕌᒍᓂ.  
 
ᓇᐸᔪᓄᑦ ᐅᐊᔭᓕᖅᓯᓃᑦ ᐸᕐᓇᒃᓯᒪᔪᑦ 2024ᒧᑦ ᐃᓚᖏᑎᒍᑦ ᐱᔭᕇᖅᑐᑦ. ᑕᐃᑲᓃᑉᐸᒌᖅᑐᑦ ᓇᐸᔪᒃᑯᕕᖕᒥ 
ᐱᑕᖃᕐᒪᑦ 256 ᓇᐸᔪᓂᒃ, ᐊᑐᓂ 9 ᒦᑕᓂᒃ ᑕᑭᓂᓖᑦ, ᐋᖅᑭᒃᓯᒪᓪᓗᑎᒃ ᑭᑉᐹᕆᒃᑐᒥ ᓴᓂᓕᕇᒃᖢᑎᒃ 16 
ᓴᓂᐊᓂ 16ᖑᑦᑕᖅᖢᑎᒃ ᐃᓗᐃᑦᑐᒃᑯᑦ ᐊᖏᓂᖃᖅᖢᑎᒃ 120 ᒦᑕᓂᒃ ᓴᓂᒧᑦ 120 ᒦᑕᓂᒡᓗ ᑐᑭᒧᑦ. 
ᐱᓕᕆᔭᐅᔪᑦ ᑐᕌᖓᓪᓗᐊᑕᓚᐅᖅᑐᑦ ᐅᐊᔭᓕᖅᓯᒪᖏᑦᑐᓂᒃ ᓇᐸᔪᓂᒃ ᓇᐸᔪᓂ ᐅᐊᔭᓕᖅᓱᐃᓪᓗᑎᒃ ᑖᒃᑯᐊᓗ 
ᐅᐊᔭᐃᑦ ᓇᐸᔪᓂᑦ ᑲᑎᙵᕕᐅᔪᓄᐊᖅᖢᑎᒃ ᓈᓚᐅᑎᖃᕐᕕᖕᓂ. ᑎᓴᒪᑦ 20ᓂᒃ ᐃᓯᒐᓄᑦ ᐊᖏᓂᓖᑦ 
ᑲᑉᐳᔾᔭᖅᑐᓄᑦ ᑭᓱᓕᕆᔾᔪᑎᓄᑦ ᓅᑕᐅᓚᐅᖅᑐᑦ ᐃᓂᒌᓐᓇᕐᓂᐊᓕᖅᑕᒥᓄᑦ ᑕᐃᑲᓂ. ᑭᓱᓕᕆᔪᑦ ᐊᒃᓱᕉᑎᓄᑦ 
ᐱᔭᕇᖅᓯᔪᓐᓇᓚᐅᖏᑦᑐᑦ ᓯᓚᒥᐅᖏᑦᑐᖅ ᐅᐊᔭᓕᖅᓱᐃᓂᕐᓂᒃ ᐊᑕᐅᓯᕐᒥ ᑎᓴᒪᓂᑦ ᐅᖅᑯᐊᓂᑦ.  
 
ᐊᐅᓚᔾᔭᒃᑕᐅᓂᖓ 800-ᑭᓗᕙᑦ ᓴᙱᓂᓕᖕᒧᑦ ᓄᒃᑭᒃᓴᐅᑎᐅᑉ ᐱᔭᕇᖅᑕᐅᓇᓂ. ᐱᔾᔪᑎᖃᓚᐅᖅᑐᖅ 
ᐃᒡᓗᐊᓄᐊᖓᓂᖓᓄᑦ DRDCᒥ, ᐱᑐᖃᖅ ᓄᒃᑭᒃᓴᐅᑎᓕᐅᖅᑎ ᐅᖃᖃᑎᒋᔭᐅᔪᓐᓇᓚᐅᖏᒻᒪᑦ ᓈᒻᒪᒃᑐᒃᑯᑦ. 
ᐊᐅᓚᔾᔭᒋᐊᖃᕐᓂᖓ ᐸᕐᓇᒃᑕᐅᓯᒪᔪᖅ ᓱᓕ 2025ᒧᑦ ᐱᖃᓯᐅᔾᔨᓗᓂᓗ ᐃᓕᔭᐅᓂᖏᓐᓂᒃ ᓄᑭᓄᑦ 
ᑲᑎᙵᔾᔪᑎᓂᒃ ᓄᒃᑭᒃᓴᐅᑎᒥᑦ ᓄᑖᓄᑦ ᓈᓚᐅᑎᓄᑦ ᐅᖅᑯᐊᓄᑦ, ᐃᓂᓕᐅᕐᓗᒋᓪᓗ ᐃᓕᓗᒋᓪᓗ ᐱᖓᓱᑦ 600 
ᕗᓪᑦ /208 ᕗᓪᑦ ᓴᙱᓂᓖᑦ ᐆᒻᒪᖅᑯᑎᓄᑦ ᓴᙲᒡᓕᔾᔪᑏᑦ ᓴᙲᒡᓕᒋᐊᕐᓂᐊᕐᒪᑕ 208 ᕗᓪᑦᓄᑦ, 
ᑕᐃᒪᐃᑦᑐᓂᒃ ᓴᙱᓂᒡᓕᓂᒃ ᐊᑐᕋᒥᒃ ᑲᑉᐳᔾᔭᖅᑐᑦ ᓈᓚᐅᑎᓄᑦ ᐅᖅᑯᐊᓂ.  
 
ᔪᕇᑲᒦᑎᓪᓗᒋᑦ, ᐱᓕᕆᖃᑎᒌᑦ ᐱᓕᕆᓚᐅᖅᑐᑦ ᐱᒋᐊᕈᑎᓂᒃ ᐊᐅᓚᔪᓐᓇᕐᓂᕐᓄᑦ (IOC) ᓈᓚᐅᑎᓄᑦ 
ᓇᐸᔪᓄᑦ. ᐱᓕᕆᖃᑎᒌᑦ ᐆᒃᑐᓚᐅᕐᒥᔪᑦ ᓈᓚᐅᑎᓂᒃ ᒥᑭᓐᓂᖅᓴᓂᒃ ᓴᙲᓂᖅᓴᐅᓪᓗᑎᒃ, ᑐᓂᔭᐅᓪᓗᑎᒃ ᐊᓯᒥᑦ 
ᑎᒥᒥᑦ ᐱᓕᕆᖃᑎᑦᑎᓐᓂᑦ. ᖃᐅᔨᓴᖅᑐᑦ  ᐆᒃᑐᓚᐅᖅᑐᑦ ᓈᓚᐅᑎᓂᑦ ᓂᓪᓕᐊᔪᓂᒃ ᑲᑎᑎᑕᐅᔪᓂᒃ 
ᐅᑭᐅᖅᑕᖅᑐᒥ ᐊᓂᕐᓂᖃᖏᑦᑐᒥ. ᑭᖑᓪᓕᖅᐹᒧᑦ ᐊᐅᓚᔪᓐᓇᕐᓂᖓ (FOC) ᓇᐸᔪᓂᑦ ᓈᒻᒪᒃᓯᔭᕆᐊᖃᖅᑐᖅ 
ᓱᓕ.  


